
ABSTRAKT
Fillimi i zhvillimit të një dyqani elektronike ka sfida të shumta por, përcaktimi për platformën e
duhur është njëra ndër sfidat më të mëdha. Në ditët e sotme ekzistojnë mundësi të shumta të
platformave të gatshme, ndërsa ne në ketë punim diplome jemi përcaktuar për krahasimin e
Magentos dhe WooCommerce-it.
Për krahasimin e këtyre dy platformave kemi vendos që të përcaktohemi në disa atribute që ne
mendojmë që duhet ti i kushtohet rëndësi në fillimin e çdo dyqani elektronikë. Atributet që kemi
përzgjedh janë buxheti, lehtësia e përdorimit, metodat e pagesave që ofrojnë platformat dhe
përkrahja për rritjen e dyqanit apo scalability.
Të dy platformat Magento dhe WooCommerce përfshijnë disa nga karakteristikat inovative.
WooCommerce është mjaft e sigurt për të thënë se është projektuar kryesisht për çdo lloj biznesi
ndërsa Magento është më popullor në mesin e kompanive të mëdha sepse ofron mundësi te rritjes
së dyqanit duke e bërë atë të përsosur për njerëzit që kanë plane të mëdha.

1. HYRJE
Në zhvillimin e ekonomisë, tregtia elektronike është bërë komponent gjithnjë e më i
domosdoshëm. Integrimi i teknologjisë së informacionit ka revolucionarizuar marrëdhëniet në mes
organizatave dhe individëve, në veçanti përdorimi i ICT në biznes ka rritur produktivitetin, ka
inkurajuar pjesëmarrjen më të madhe të konsumatorëve, dhe mundësoi ndryshime të mëdha si
reduktimin e kostos. Integrimi dhe zhvillimit i një dyqani elektronike ka sfida të shumta por,
përcaktimi për platformën e duhur është njëra ndër sfidat më të mëdha. Sot ekzistojnë mundësi të
shumta të platformave të cilat ndihmojnë në zhvillimin e një dyqani elektronik. Pasi ekzistojnë
platforma të shumta Ne kemi tentuar që te japim kontribut për përcaktimin e platformës se duhur.
Brenda këtij punimi te diplomës, jemi përcaktuar për krahasimin e dy platformave më të përdorura
siç janë Magento dhe WooCommerce, në atributet të cilat ne kemi mëndu që në fillimin e çdo
dyqani elektronike ndërmarrësit duhet të i kushtojnë rëndësi si buxheti, lehtësia e përdorimit,
metodat e pagesave që ofron platforma dhe përkrahja e rritjes (Scalability) së dyqanit.
Për të realizuar këtë punim diplome Ne kemi definuar problemin, kemi shfletuar literaturë nga
blogerët e famshëm, profesorët dhe universitetet e ndryshme, kemi paraqitur rezultatet duke bërë
krahasim në disa prej atributeve dhe vetive të platformave Magento dhe WooCommerce dhe në
fund kemi paraqitur konkluzionin që kemi arrit pas rezultateve.

2. DEKLARIMI I PROBLEMIT
Fillimi i zhvillimit të një dyqani elektronike ka sfida të shumta por, përcaktimi për platformën e
duhur është njëra ndër sfidat më të mëdha. Në ditët e sotme ekzistojnë mundësi të shumta të
platformave të gatshme të cilat ndihmojnë në zhvillimin e një dyqani elektronik. Pasi ekzistojnë
platforma te shumta , ne në këtë punim diplome jemi përcaktuar për krahasimin e Magentos dhe
WooCommerce-it. Në varësi të kategorisë së dyqanit që dëshirojmë të ndërtojmë përcaktohemi
edhe për platformën. Për tu përcaktuar për platformën e duhur duhet që paraprakisht të
përcaktohemi për atributet te cilat i kushtojmë rendësi për ndërtimin e dyqanit tone elektronik. Në
ketë punim diplome jemi përcaktuar për atributet të cilat ne kemi menduar që në fillimin e çdo
dyqani elektronik ndërmarrësit duhet të i kushtojnë rendësi si buxheti, lehtësia e përdorimit,
metodat e pagesave që ofron platforma dhe përkrahja e rritjes (Scalability) së dyqanit.
Pyetjet që kemi parashtruar në këtë punim diplome dhe do të tentojmë që të ju japim përgjigje
janë:
1. Cilat janë kostot e fillimit dhe shpenzimet e përsëritura?
2. Sa është e lehtë të përdoret platforma për fillestarët?
3. Cilat metoda të pagesave mbështet platforma?
4. A e mbështet platforma rritjen e biznesit?

3. SHQYRTIMI I LITERATURËS
Ky kapitull përbëhet nga shqyrtimi i literaturës për tregtinë elektronike, sistemet për menaxhimin
e përmbajtjes (CMS) në veçanti dhe për dy prej tyre siç janë Magento dhe Wordpress me fokus ne
WooCommerce dhe përdorimin e tyre nga korporatat botërore.

3.1. Tregtia elektronike
Të gjithë kemi nevojë për blerjen e gjësendeve dhe deri vonë ka qen vetëm një mundësi ajo për të
shkuar në dyqan .Për shitësit kur duan të shesin mallrat e tyre, zakonisht ata duhet të gjejnë një
vend për të hapur dyqanin e tyre më parë, pastaj ta ngarkojnë atë me produktet që ata duan të shesin
dhe të presin për konsumatorët. Çdo gjë është me dorë. Megjithatë, të gjitha ato ndryshuan kur
interneti u shfaq dhe tani bëhet pjesë e domosdoshme e botës. Sot, njerëzit nuk kanë për të
vendosur një këmbë jashtë për të marrë produktet që ata duan. Shitësi nuk do të duhet të
shqetësohet për gjetjen e dyqanit të tyre, duke gjetur vend të mirë, ndërkohë që shitjet e tyre
vazhdojnë të rriten çdo vit. Këto ndryshime dhe rahatia vijnë nga një fjalë e thjeshtë – "Tregtia
Elektronike" [2].
Definicioni i Tregtisë Elektronike ka të bëjë me transaksionet komerciale në mënyrë digjitale
ndërmjet organizatave dhe individëve [2].
Biznes ne Biznes (B2B) - Kjo është forma më e madhe e tregtisë elektronike me të dy shitësit dhe
blerësit janë biznese. Në këtë lloj të tregtisë elektronike, nuk ka asnjë konsumator individual të
përfshirë. Për shkak se kjo është midis kompanive dhe kompanive, transaksionet mund të
vlerësojnë miliarda dollarë.
Biznesi në Konsumator (B2C) - Ky është një lloj tregtie elektronike për bizneset online që shesin
prodhimet për konsumatorët. Është e lidhur me shitjen me pakicë në mënyre tradicionale.
Megjithatë, konsumatorët zakonisht kanë më shumë informacion në dispozicion për produktet dhe
gjithashtu ekziston një ide e përhapur se çmimi është më i lirë se shitja tradicionale.
Konsumatorët në Konsumator (C2C) - Ka të bëjë me të gjitha transaksionet elektronike
ndërmjet konsumatorëve dhe konsumatorëve. Në përgjithësi, këto transaksione kryhen në
platformën online e cila sigurohet nga pala e tretë.
Konsumatorë në Biznes (C2B) - Ky lloj i tregtisë elektronike është i kundërt i tregtisë
tradicionale. Një numër i madh i individëve i vendosin shërbimet ose produktet e tyre të gatshme
në një platformë.

Këto shërbime ose produkte janë në dispozicion për blerje nga kompanitë që kërkojnë llojet e sakta
të shërbimeve ose produkteve në atë platformë. Një nga këto foto iu shit një kompanie që kërkonte
për ngjarjen e tyre [2].
Biznesi në Administrim (B2A) - Ky lloj i tregtisë elektronike ka të bëjë me të gjitha transaksionet
online në mes të kompanive dhe administratës publike. Ai mbulon fusha mjaft të mëdha, siç janë:
fiskale, sigurimet shoqërore, punësimi, dokumentet ligjore dhe regjistrimi, ...etj.
Konsumatorët në administratë (C2A) - Tregtia Elektronike përfshin tregtinë ndërmjet konsumatorëve

dhe administratës publike. Për shembull, kjo mund të ndodhë kur një person urdhëron një shërbim
shëndetësor nga një qendër e kujdesit shëndetësor publik dhe paguan për atë nëpërmjet një portali
online [2].

3.1.1. Historiku
Blerja është njëra nga aktivitetet më të njohura në ueb. Historia e tregtisë elektronike daton nga
shpikja e nocionit shumë të vjetër të "shitjes dhe blerjes", energjisë elektrike, kabllove,
kompjuterëve dhe internetit. Tregtia elektronike u bë e mundur në vitin 1991, kur interneti u hap
për përdorim komercial. Që nga ajo datë, mijëra biznese kanë marrë qëndrim në faqet e internetit.
Megjithëse Interneti filloi të përparonte në popullaritet në mesin e publikut të gjerë në vitin 1994,
u deshën rreth katër vjet për të zhvilluar protokollet e sigurisë (për shembull, HTTP) dhe DSL, të
cilat mundësuan qasje të shpejtë dhe një lidhje të qëndrueshëm me internetin. Në vitin 2000 një
numër i madh i kompanive të biznesit në Shtetet e Bashkuara dhe në Evropën Perëndimore
përfaqësonin shërbimet e tyre në botë. Në këtë kohë kuptimi i fjalës tregtia elektronike u ndryshua.
Njerëzit filluan të përcaktojnë termin tregtia elektronike si procesi i blerjes së mallrave dhe
shërbimeve në dispozicion përmes internetit duke përdorur lidhje të sigurta dhe shërbime
elektronike të pagesave. Megjithëse kolapsi “.com” në vitin 2000 dërgojë në rezultate të pafat dhe
shumë kompani të tregtisë elektronike u zhdukën, shitësit njihnin avantazhet e tregtisë elektronike
dhe filluan të shtonin aftësi të tilla në faqet e tyre të internetit (p.sh. pasi dyqani ushqimor në
internet Webvan erdhi deri në falimentim, dy zinxhirë super marketi, Albertsons dhe Safeway,
filluan të përdorin tregtinë elektronike për të mundësuar klientëve të tyre për të blerë sende
ushqimore në internet). Deri në fund të vitit 2001, forma më e madhe e tregtisë elektronike, modeli
Business-to-Business (B2B), kishte rreth 700 miliardë dollarë transaksione.
Sipas të gjitha të dhënave në dispozicion, shitjet e tregtisë elektronike vazhdojnë të rriten në vitet
e ardhshme dhe deri në fund të vitit 2018, blerjet arritën ne $2.86 trilion [2].

Sipas statistikave, kategoritë më të njohura të produkteve të shitura në internet janë muzikë, libra,
kompjuterë, pajisje zyre dhe elektronikë të tjera të konsumit [2].

3.1.2. Historia e fillimit të faqes Amazon
Në vitin 1994 Benzos ishte duke punuar në zell në Wall Street. Në moshën 30 vjeçare, filloi të
shihte që revolucioni në internet do të zhvillohej dhe të merrte vendimin për të lënë punën e tij dhe
për të filluar një kompani të internetit.
"Thirrja e zgjimit kishte gjetur këtë statistikë befasuese që përdorimi i internetit në pranverën e
vitit 1994 po rritet në 2,300 për qind në vit. E dini, gjërat thjesht nuk rriten aq shpejt. Është shumë
e pazakontë dhe kjo më ka bërë të mendoj, "Çfarë plan biznesi mund të ketë kuptim në kontekstin
e kësaj rritjeje?"
Pas bërjes së një liste të 20 produkteve që mund të shiste në internet, ai vendosi në libra për shkak
të kostos së ulët dhe kërkesës universale. Rezulton se ishte vetëm fillimi.
Shumë gjëra, konsumatorët ndoshta e marrin si të zakonshme praktikën standarde për shitjen me
pakicë në internet por shumë filluan me Amazon: verifikimi i porosive me e-mail, rishikimet e
produktit, transport falas. Një pjesë e vizionit të Bezos është "I fiksuar me klientin". Kompania
gjigande Amazon ka teknologji masive që e mban Amazonën në funksion por disa prej tyre janë:
MySql, Java, AngularJS, Perl dhe një grumbull teknologji që janë zhvilluar nga amazona do ti
përmendim vetëm disa sepse ato janë të shumta: Amazon EC2, Amazon S3, Amazon RDS,
Amazon SQS, Amazon SimpleDB [2].

3.2. Sistemet për menaxhimin e përmbajtjes (CMS)
CMS është një softuer i dizajnuar për të menaxhuar përmbajtjen e ueb sajteve.
Menaxhimi i përmbajtjes përfshinë krijimin, menaxhimin, publikimin dhe mirëmbajtjen e
informacionit në çfarëdo forme apo mediumi. Pasi të krijohet faqja, ajo ruhet në një depo
(repository) qendrore në CMS, ku më vonë ajo mund të publikohet në ueb sajt. Për brenda CMSit çdo autor ka një rol unik dhe një bashkësi të përgjegjësive në publikimin e përmbajtjes, e kjo
sjellë lehtësi në administrimin dhe mirëmbajtjen e ueb sajtit [1].
Në përgjithësi, CMS përfshinë apo përbëhet nga këto role dhe përgjegjësi bazike:
● Administratorët mund të lejojnë një shumëllojshmëri të roleve për t’iu çasur follderave
specifik ose fajllave, duke iu definuar të drejtat e çasjes,
● Krijuesit mund të krijojnë, editojnë dhe fshijnë përmbajtjen,

● Publikuesit mund të lëshojnë përmbajtjen online,
● Vizitorët mund të lexojnë përmbajtjen pasi postet të publikohen ose të shpërndahen.
Një numër i karakteristikave të dobishme në menaxhimin dhe mirëmbajtjen e ueb sajtit ofrohen
nga një CMS, të cilat përfshijnë:
● Monitorimi i të gjitha ndryshimeve në ueb sajt, duke përfshirë detajet si:
o Kush i bëri ndryshimet,
o Çka ka ndryshuar dhe
o Kur ka ndryshuar,
● Jep leje me të drejta të limituara për të ndryshuar seksionin,
● Përfshijë resurset ekzistuese të informacionit dhe IT sistemet përbrenda sistemit të ri.
Ndër karakteristikat më të rëndësishme, është që një CMS ofron një rang të rrjedhës së aktiviteteve.
Nëse përmbajtja është e krijuar nga një autor, ajo do të dërgohet tek qendra menaxhuese,
automatikisht për aprovim dhe rishikim. Përfundimisht, përmbajtja do të publikohet pasi që të
marrë aprovimin nga administratori. Një karakteristikë tjetër që përdoret është edhe menaxhimi i
ueb përmbajtjes, që ndonjëherë referohet edhe si Web Management System (WMS), qëllimi i së
cilës është të thjeshtësoj procesin e krijimit të ueb aplikacioneve dhe lehtësoj editimin, publikimin,
menaxhimin dhe mirëmbajtjen e ueb sajteve. Për më tepër, përdoruesit mund të ndër veprojnë me
sistemin nëpërmes një ueb shfletuesi kudo që të jenë, të kontrollojnë pjesët e layoutit dhe
menaxhojnë ueb faqet pa ndonjë dije teknike (edhe pse, nuk është e rekomanduar të bëhen
ndryshimet teknike pa pasur dije të mësuar në mënyrën tradicionale) [1].

3.2.1. Avantazhet dhe Disavantazhet
Krahasuar me softuerët tjerë për zhvillimin e ueb sajteve, një CMS është një alternativë e mirë,
pasi që i fuqizon përdoruesit që të marrin kontroll të ueb sajtit të tyre pa aftësi të mira programuese.
Disa nga përfitimet apo avantazhet janë të listuara më poshtë [1]:
-Përmirëson komunikimin në mes të përdoruesve - Përdoruesit mund të bëjnë ndryshime në
Ueb sajtin e tyre kurdo që ata dëshirojnë. Kjo është shumë e rëndësishme për pronarin, i cili punon
në një biznes dhe dëshiron të përdorë ueb sajtin si një kanal komunikues.
-Të thjeshtësoj shkrimin e raporteve - Një CMS mund të gjeneroj të gjitha detajet teknike
automatikisht, ashtu që çdo kush mund ta menaxhoj lehtësisht ueb sajtin.
-Të kontrolloj vlefshmërinë e të dhënave
-Të shtoj funksione nëpërmes të Plugin-ave

-Përkrahje e plotë e Template-ve - Përmbajtja mund të ndahet nga dizajni bazuar në Template,
ashtu që nuk ekziston ndonjë interferencë me njëra-tjetrën. Kështu, ueb zhvilluesit mund të
ndryshojnë përmbajtjen, pa ndryshuar layoutin në uebsajt.
Sido që të jetë, një CMS ka edhe disavantazhet e tij. Disavantazhi më i spikatur dhe njëkohësisht
më i rëndësishmi janë çështjet e sigurisë. Ato duhet të përcillen (mbikëqyren) gjithmonë nga një
Web Master. Për shembull, sa herë që krijohen dhe publikohen versione të reja të produkteve të
sigurisë (të cilat përdoren në ndonjë CMS), një Web Master duhet të përditësoj CMS-në
menjëherë. [1]

3.3. Magento CMS
Magento është platformë fleksibile me tipare të plota të një tregu elektronik i cili është në
dispozicion për të gjitha llojet e bizneseve. Pasi që është softuer me kod burimor të hapur, në të
mund të bëni ndryshime të vogla apo edhe të tërësishme varësisht prej nevojës së biznesit. Ky
softuer mundëson përshtatje të pafundme përmes moduleve të cilat janë në dispozicion nga
komuniteti i Magentos dhe zhvilluesit individual. Për shkak që është kaq fleksibil, Magento është
plotësisht i shkallëzuar dhe me rritjen e tij ndryshon edhe biznesi. Gjuha bazë në të cilën Magento
është shkruar është PHP në bashkëpunim edhe të disa elementeve të Zend Framework, ndërsa për
menaxhimin e bazës së të dhënave përdor MySQL/MariaDB. Përveç kësaj në Magento
karakteristikë është edhe përdorimi i programimit të orientuar në objekte si dhe aplikimi i
arkitekturës së modelit MVC. Si platformë me kod burimor të hapur, edhe Magento është e tipit
cross platformë që nënkupton se mund të përdoren në Windows, Mac OS X dhe Linux [2].
Magento ofron lloje të ndryshme të zgjidhjeve për tu përshtatur me bizneset. Për shumë biznese të
vogla Magento Community si softuer është një mënyrë shumë e mirë për të filluar punën në
tregtinë elektronike. Këtë version Magento e ofron tërësisht falas dhe mbështetet nga një komunitet
i gjerë që mund të jenë ndihmë e madhe për modifikimin e softuerit për nevojat e biznesit. Ky
version falas ka ndikim pozitiv buxhetor pasi lejon që shfrytëzuesi të zgjedh vetë se ku ta hostoj.
Përveç bizneseve të vogla, Magento ofron mbështetje edhe për bizneset e mëdha përmes versionit
Magento Enterprise, duke i dhënë funksionalitet shtesë dhe mbështetje në konfigurimet e faqes.
Ky version kërkon investime të konsiderueshme. Pako bazë fillon prej 17.000 $ në vit, por ofron
tërë arkitekturën e hapur zgjedhje të përshtatshme dhe implementimin e tyre në server. Ajo jep
gjithashtu qasje në partnerët e Magento dhe zhvilluesit e certifikuar të cilët mund të ndihmojnë në
menaxhimin e dyqanit elektronik [2].

3.3.1. Historiku i zhvillimit të Magento
Një kompani e quajtur Varien e zhvilloi platformën Magento pasi identifikoi shumë limitime në
platformën osCommerce që atë kohë ishte mjaft e përhapur. Ata mendonin se në platformën
osCommerce mungonte stabiliteti, karakteristikat dhe fleksibiliteti. Për këtë arsye kjo kompani
filloi punën për zhvillimin e një platforme për tregti elektronike që do të mund të ofronte shumë
më shumë se osCommerce. Zhvillimi i kësaj platforme filloi në fillim të vitit 2007, me versionin
e parë beta të bërë publik më 31 gusht 2007. Ajo fillimisht u quajt ‘Bento’, por një kompani tjetër
e kishte tashmë këtë emër , për këtë arsye ata vendosën që ta ndërrojnë emrin në Magento. Pas një
suksesi të madh në versionin e parë beta me mbi 250.000 shkarkime, Varien lëshoi versionin 1.0
më 31 Mars 2008 nën licencën e open source. Në shkurt të vitit 2011 kompania e madhe eBay
investoi në Magento duke i blerë 49% të aksioneve. Më vonë në po atë vit eBay e bleu edhe pjesën
e mbetur të aksioneve, dhe planifikoi që ta inkorporoj atë në iniciativën e saj të re të quajtur X
Commerce. Zend Frameword është sistem i cili është përdorur për zhvillimin e platformës
Magento. Ky sistem është me kod burimor të hapur si dhe për nga ana teknike është i orientuar në
objekte që për bazë ka gjuhën programuese PHP. Zend Framework që shpesh referohet edhe si ZF,
është e dizajnuar në atë mënyrë që të jetë platformë e lehtë dhe fleksibile. ZF tenton që ti ndjekë
praktikat më të mira të programimit dhe në këtë aspekt ka rezultuar e suksesshme pasi që është
adoptuar si platformë nga shumë korporata të mëdha si IBM, Adobe, Oracle dhe shumë të tjera [2]
[3].

3.3.2. Karakteristikat e Magentos
Magento ofron gjithçka që nevojitet për të nisur dhe menaxhuar një biznes elektronik. Me fokus
në rritje dhe shkallëzim, Magento gjithashtu ofron një gamë të gjerë të mjeteve për të rritur trafikun
e shitjes dhe angazhimin e konsumatorëve [3].
Këto janë vetë disa nga karakteristikat e Magentos për tregtinë elektronike, të cilat mund të
modifikohen varësisht prej nevojës së biznesit përmes moduleve shtesë:
● Web Design- Edhe nëse nuk keni aftësi teknike nuk ka problem. Nuk ka nevojë që ta
krijoni në faqe nga fillimi. Ju mund të zgjidhni nga mijëra theme që i ofron Magento dhe
zhvilluesit e palës së tretë, pastaj ia rregulloni pamjen dhe funksionalitetin për ta përshtatur
me misionin dhe vlerat e kompanisë.
● Shopping Cart(Shporta)- Si një softuer me tipare të plota për tregti elektronike, Magento
kujdeset për çdo gjë, nga shporta deri tek përpunimi i sigurte i pagesave. Konsumatorët

mund të kryejnë blerjet shumë lehtë duke krijuar një llogari apo edhe duke e përdorur
shërbimin si mysafir. Ju mund të zgjidhni nga opsionet e shumta të kryerjes së pagesave
si: PayPal, Amazon, Google Checkout, Authorize.net dhe shumë të tjera [3] [2].
● Shërbimi ndaj klientit- I jep klientëve qasje të menjëhershme në historikun e blerjeve dhe
në informacionet e vazhdueshme për porositë e bëra. Klientëve gjithashtu i ofrohet
mundësia për ruajtjen e produkteve në listën e dëshirave për blerje të mëvonshme [3].
● Menaxhimi i porosive- Përmes panelit të administratorëve shitësve u mundësohet
menaxhimi i transaksioneve, lëshimi i faturave dhe shumë gjëra tjera, dhe këtë duke e bërë
nga një vend i vetëm [3].
● Mobile Commerce- Magento përdor zbulimin e shfletuesit dhe dizajn responsiv për ti
detektuar pajisjet që po e shfletojnë faqen në mënyrë që të ofrojë eksperiencë të mirë edhe
për klientët që qasen përmes pajisjeve mobile [3].
● Menaxhimi i produkteve- Menaxhimi i inventarit, importi dhe eksporti i mallrave është
një tjetër veçori e Magentos [3].
● Search Engine Optimization(SEO)- Përdorimi i veglave SEO që i ofron Magento dhe
konfigurimi i rregullt i tyre, mundëson rritjen e trafikut për faqe dhe në renditje sa më të
lartë në rezultate të kërkimeve [3].
● Marketingu- Është një mënyrë e mirë për të shtuar numrin e shitjeve. Kjo arrihet duke
bërë oferta promocionale, me ftesa, çmime speciale, transport falas etj. Përveç kësaj
mënyrë tjetër e mirë është reklamimi i produkteve më të shituara gjë që nxit edhe klientët
tjerë për ti blerë [3].
● Raporte dhe statistika- Magento gjithashtu ofron vegla për të matur përformancën e
dyqanit elektronik. Këto vegla përfshijnë monitorimin e trafikut përmes integrimit me
Google Analytics, si dhe aftësinë për të gjeneruar raporte të detajuara të shitjes, raportet
për shporta, raportet për produktet më të shitura, numrin produkteve të mbetura, produktet
më të kërkuara dhe shume opsione tjera [3].
●

Faqe të shumta- Edhe nëse zotëroni më shumë se një dyqan elektronik, nuk ka problem.
Magento ka një veçori tjetër të veçantë që mundëson menaxhimin e shumë dyqaneve nga
një vend i vetëm [3].

3.3.3. Përfitimet tjera
Përfitimi më i madh i përdorimit të Magentos është se ky softuer është një prej më të
popullarizuarve në fushën e tregtisë elektronike. Kjo do të thotë se ka mundësi dhe burime të
pafundme për mirëmbajtje të vazhdueshme të faqeve. Edhe pse Magento ofron një gamë të gjerë
të resurseve për ta rregulluar dyqanin elektronik, ju gjithashtu mund të integroni module të palës
së tretë për funksionalitete shtesë nëse janë të nevojshme për biznesit tuaj. Kjo veçori i jep dyqanit
elektronik më shumë fleksibilitet sesa të mbështeteni vetëm në Magento. Për dallim nga shumë
kompani që klientin e obligojnë që patjetër ti përdorin serverët e tyre për dyqanet elektronike,
Magento nuk e obligon këtë gjë duke mundësuar që klienti të zgjedh vet ofruesin e Web hostingut
dhe në këtë mënyrë mundëson kontroll të plotë mbi të gjithë platformën. Një nga benefitet më të
mëdha është mbështetja e pakufizuar që ofron Magento për shfrytëzuesit e saj. Mbështetja bëhet
përmes bisedave telefonike apo edhe portaleve online, dhe më pas kthehet përgjigjja brenda 1-4
orëve varësisht prej pakos që ka blerë klienti. Klientët të cilët e përdorin versionin falas të
Magentos të quajtur Community Edition nuk kanë mbështetje përmes bisedave telefonike, por nuk
do të thotë se janë vetëm. Shërbimet që mund të shfrytëzohen pa pagesë për konsultime të
ndryshme janë [2]:
● Knowledge base: Qasje në artikuj, shembuj, xhirime dhe librari të ndryshme janë
ndihmesë e madhe për tregti elektronike të suksesshme [3].
● Magento wiki: E udhëhequr nga komuniteti, është i mbushur me artikuj të nevojshëm për
menaxhimin e produkteve, procesimit të pagesave, dizajnimi dhe implementimi i moduleve
shtesë për shtim të funksionalitetit [3].
● Magento forums: Një ndihmë e madhe është edhe forumi magento.stackexhange.com.
Këtu mund të postohen pyetje dhe të gjenden përgjigje për probleme të ndryshme ndërmjet
shfrytëzuesve të këtij shërbimi [3].
● Consulting services: Kontaktimi me Magento Expert Consulting Group (ECG), partnerët
e certifikuar dhe zhvilluesit individual është gjithashtu ndihmesë e madhe. Ata ofrojnë
shërbime në dizajnimin dhe lëshimin e faqes online, kryerjen e marketingut dhe dhënien e
vlerësimeve për përformancën e faqes [3].

3.3.4. Limitimet e Magento
Magento është një nga softuerët më të mirë për tregti elektronike, por nëse dimë se si ta përdorim
atë. Për përdorim të mirëfilltë nuk do të thotë se duhet patjetër të jeni programues, por duhet të

keni sado pak njohuri për teknologjinë. Magento ofron resurse mjaft të mira për të mësuar këtë
platformë, por për dallim prej platformave tjera kjo është nga më të vështirat pasi që është gjigante
me opsionet që i ofron dhe duhet shumë kohë për ta mësuar. Në rastin më të keq duhet të punësohet
një programues për të nxjerr maksimumin nga Magento. Lajmi i mirë është se Magento është mjaft
e popullarizuar dhe nuk do të jetë vështirë për të gjetur programues. Çmimi për një programues të
mirë është nga 150 deri 250$ për orë. Për më tepër nëse shfrytëzuesi e posedon Magenton në
serverin e tij, atëherë ai vet është përgjegjës për përditësimet, ruajtjen e arkitekturës dhe rregullimin
e problemeve të mundshme në server. Nëse gjitha këto ai nuk mund ti bëjë vet, atëherë patjetër që
ka nevojë për të investuar në mbështetës për server dhe për programues. Funksionet e shumta që
i ofron Magento patjetër që ngarkojnë serverët. Kjo do të thotë se për përdorimin e kësaj platforme
patjetër që duhet të sigurohen pajisje harduerike mjaft të mira, gjë që kuptohet e rrit çmimin total
të përdorimit. Si rezultat shumica e pronarëve e përdorin Magento vetëm për sektorin e tregtisë
elektronike, ndërsa për të drejtuar pjesën tjetër të biznesit përdorin CMS tjerë si Drupal, Wordpress
etj [3] [2].

3.4. Wordpress CMS dhe WooCommerce
Filloi ne vitin 2003 me vetëm disa rreshta kodë por çdo dite e më shumë WordPress është
sofistikuar dhe tashëm WordPress është njëri ndër më të popullarizuarit. Në fillim, WordPress
ishte e re dhe themës ishin të pakta. Dizajnerët dhe zhvilluesit filluan të shtyjnë kufijtë e WordPress
dhe ndarjen e themëve kreative dhe unike me të tjerët në komunitet. WordPress ka lindur nga
dëshira për një, arkitekturë të mirë të sistemit elegant për postime personale të ndërtuar në PHP
dhe MySQL dhe licencuar nën GPL. Kjo është pasues zyrtar i b2 / cafelog. WordPress është softuer
modern, por rrënjët e saj dhe zhvillimin e të kthehemi në vitin 2001. Duke shpresuar se duke u
përqendruar në përvojën e përdoruesit dhe standardet e internetit ne mund të krijojmë faqe të
ndryshme kjo ka qene ideja e krijimit te WordPressit [4].
2001 - cafelog b2 nisur nga Michel Valdrighi.
2003 - Matt Mullenweg dhe Mike zhvilluan b2 dhe krijuan WordPress.
2004 - Plugins janë paraqitur me versionin 1.2 (Mingus).
2005 - Sistemi theme dhe faqet statike janë paraqitur me versionin 1.5 (Strayhorn), e ndjekur nga
caching i vazhdueshëm, një sistem të ri ne rolin e përdoruesit, dhe një UI të ri me back-end në
Version 2.0 (Duka).

3.4.1. Çka është WordPress
WordPress është pa pagesë dhe është kod i hapur për sisteme të menaxhimit të përmbajtjes (CMS)
i bazuar në PHP dhe MySQL. WordPress është i instaluar në një ueb server, e cila ose është pjesë
e një shërbimi të internetit hosting, ose një self-hosted. Rasti i parë mund të jetë në një shërbim si
wordpress.com, ndërsa rasti i dytë është një server i cili përmban CMS-in WordPress të shkarkuar
nga WordPress.org si një paketë softuerike. Në rastin e dytë është një server apo kompjuter lokal
i konfiguruar për të vepruar si ueb server për hostimin e WordPress-it, i cili përdoret për testime
apo për qëllime të tjera për të mësuar një ueb master. Vetit e Wordpress-it përfshijnë arkitekturën
e CMS-it, me mundësin e shtimit të plugins dhe ndryshimit të themes [5].

3.4.2. Çka është WooCommerce
WooCommerce është për shitjen e produkteve dhe shërbimeve. Në mënyrë të veçantë, i bën bërjen
e këtyre gjërave të përballueshme dhe të arritshme. Ne mund të shesim produkte dixhitale dhe
fizike, të menaxhojm inventarin dhe transportin, të marrim pagesa të sigurta dhe të renditim taksat
automatikisht. Ne mbajmë 100% kontroll mbi të gjitha të dhënat tona, ka mbështetje për pajisjet
celulare dhe mundësia për të shkallëzuar faqet tuaja është e pakufishme. WooCommerce është deri
tani shtojca më e dizajnuar dhe më e popullarizuara e-Commerce për WordPress. Në fakt, tani
është zgjidhja më e njohur e e-commerce në të gjitha faqet e internetit, duke fuqizuar 42% ne
numërim ne të gjitha dyqanet në internet [5].

3.5. Përdroshmeria e Magentos dhe WooCommerce nga kompanitë e njohura.
Të dy CMS kanë përdorshmëri të madhe nga kompanitë botërore, në ketë nënkapitull kemi paraqitur
përdorimin e WooCommerce dhe Magentos duke specifikuar kompanitë më të famshme te cilat përdorin
njërën nga këta 2 CMS.

WooCommerceh
●
●
●
●
●
●
●
●

Clickbank
Awesome Inventions
The Spectator Magazine Shop
WorthPoint
Bookriot
Blue Star Coffee
Wakami
Forage & Graze

Magneto
●
●
●
●
●
●
●
●

Coca Cola
Ford
Fox Connect
Warby Parker
Olympus
Rebecca Minkoff
Nike
Nestle Nespresso

4. METODOLGJIA
Për mbledhjen e informacionit dhe kryerjen e studimit janë përdorur metoda të ndryshme të tilla
si:
Shfletimi i literaturës - Në mënyrë që të arrihet një rezultat sa me i mirë gjate punimit të diplomës,
gjatë hulumtimit është përzgjedhur literaturë më e përshtatshme nga blogerët e famshëm,
profesorët dhe universitetet.
Hulumtimi - Procesi

i hulumtimit është një proces i ndërlikuar, ku kemi gjetur shembuj

profesional si dhe praktik duke përdorur literaturën ekzistuese të bëra nga studimet e mëparshme.
Analiza – Analizimi i cilësive të ndryshme të rastit të studimit përkatësisht CMS-it Magento dhe
Wordpress WooCommerce.

5. REZULTATET
Në këtë kapitull kemi paraqitur rezultatet e punimit të diplomës, ku jemi fokusuar që të paraqesim
rezultatet që lidhen me pyetjet që kemi parashtruar gjate deklarimit të problemit.

Figura 1 Magento Logo dhe WooCommerce Logo [6]

5.1. Kostoja Magento vs. WooCommerce
Për shumicën e fillestarëve, kostoja është një nga faktorët më domethënës në marrjen e vendimeve.
Kur fillojmë ueb faqen e-Commerce, duhet të vlerësojmë koston ndërsa faktorizojmë se si ato
kosto do të rriten pasi të kemi nevojë për më shumë burime, shtesa dhe shërbime të tjera [6] .

5.1.1.

Kostoja e Magentos

Figura 2 Planet e Magentos [6]
Magento është një softuer self-hosted open source, i cili vjen në dy versione. Së pari, kemi
versionin community. Ku mund ta shkarkojmë dhe instalojmë në çfarë do ofruesi të hostimit. Ky
version nuk përfshin të gjitha tiparet, dhe nuk vjen me ndonjë mbështetje.
Së dyti, kemi Magento Commerce i cila përfshin plane për pagesë ku përfshihen edhe shërbimet
cloud nga kompania. Çmimi i këtyre planeve nuk është i shënuar në faqen e internetit të Magentos.
Magento Commerce është në dispozicion si një abonim mujor me një kosto të bazuar në të ardhurat
e klientit. Planet për pagesë për Magento janë mjaft të shtrenjta. Përmes planit me pagesë ofrojnë
shërbime më shumë vlerë përmes shërbimeve cloud me performancë shumë të lartë, karakteristika
shtesë dhe mbështetje profesionale.
Duke thënë këtë, edhe versioni Magento Community nuk është i lirë. Softuerin bazë ne mund të
shkarkojmë falas, por do të na duhet të paktën plani i hostit VPS ose një host cloud si Amazon
Web Services për ta përdorur atë.
Kjo do të thotë edhe pse do të përdorim versionin falas, fatura jonë për hostim do të jetë ende më
e lartë se sa një plan i hostit shared.
Nëse blejm extensions, themes punësojmë një zhvillues për të punuar në dyqanin tonë Magento,
atëherë për të gjitha këto do të rritet ndjeshëm kostoja jonë [1].

5.1.2. Kostoja e WooCommerce

Figura 3 Bluehost e-Commerce [6]
WooCommerce është në dispozicion si një program falas që çdokush mund ta shkarkojë dhe
instalojë atë. Funksionon on top of WordPress që do të thotë se mund ta instalojmë në çdo ueb
faqe të WordPress. WooCommerce në vetvete është falas, megjithatë,

do të na duhet të

regjistrojmë një emër domain, certifikate SSL dhe një llogari te hostimit WordPress për të filluar
dyqanin tonë WooCommerce [1].
Normalisht, ne mund ta blejmë një domain për 14,99 $ / viti, certifikatë SSL 69,99 $ / viti, dhe
hostim për $ 7.99 / muaj. Kjo është më e lirë se versioni Magento Community self-hosted, por
prapëseprapë, është shumë e madhe për fillimin e dyqanit.
Ekzistojnë disa kompani të specializuara për WooCommerce hostim që tani ofrojnë plane të
zbritjes për hostim që ulin ndjeshëm koston.
Bluehost, një ofrues i rekomanduar zyrtarisht për WooCommerce dhe WordPress, ka pranuar t'u
ofrojë përdoruesve fillestar emrin e domenit falas, certifikatën SSL dhe zbritje për hostim. Kjo
ofertë do të na ndihmojë të fillojmë dyqanin tonë online për vetëm 6.95 $ / muaj.
Kostoja e fillimit të një dyqani WooCommerce është shumë më e ulët se versioni Magento
Community. Ka shumë më tepër zgjedhje në dispozicion për planet e hostimit për WooCommerce
sesa për Magento.

Përveç hostimit, përdorimi extensions të paguara dhe themes për WooCommerce gjithashtu do të
ndikojnë në kostot tona. Sidoqoftë, WooCommerce na lejon të kemi çasje në më shumë se 55,000
extensions dhe në mijëra themes falas të WordPress-it. Ne mund të gjejmë lehtësisht plugins
WooCommerce falas si alternativa për extension me pagesë. Ekzistojnë gjithashtu mijëra themes
WooCommerce falas që mund të përdorni për të ulur më tej kostot tona.
Me planet e përballueshme të pritjes, një bollëk të extension dhe themes me kosto të ulët,
WooCommerce është qartë më pak i kushtueshëm se Magento [1].

5.2. Lehtësia e përdorimit: Magento vs. WooCommerce
Shumica e njerëzve që fillojnë një biznes në tregti elektronike nuk janë programues ose zhvillues
të uebit. Ata kanë nevojë për një platformë që ata mund ta përdorin lehtë pa paguar dikë me shumë
të madhe për t'i ndihmuar ata të bëjnë gjëra themelore.
Edhe përdoruesit me përvojë preferojnë një platformë të lehtë për t’u përdorur që i ndihmon ata të
përqendrohen në zhvillimin e biznesit të tyre në vend që të humbasin kohë në zhvillimin e softuerit [1].

5.2.1. Magento - Lehtësia e Përdorimit

Figura 4 Magento Install Wizard [6]
Magento është një platformë e fuqishme specifike për tregtinë elektronike, duke paketuar mijëra

karakteristika dhe funksione. Magento vjen me një proces të avancuar të konfigurimit që mund të
jetë i ndërlikuar për përdoruesit e rinj.
Nuk është e thjeshtë për t'u instaluar dhe shumica e kompanive hostuese nuk ofrojnë instalues të
gatshëm për Magento. Instalimi është shumë i përqendruar në zhvillim, gjë e cila mund t'i vë
fillestarët në vështirësi për disa konfigurime të rëndësishme.
Pas vendosjes, do të duhet të kalojmë ca kohë duke mësuar bazat. Instalimi i extension ose
përshtatja e themes nuk është gjithmonë e lehtë, dhe mund të ne duhet të kërkojmë ndihmë për t'i
vendosur ato. Ne mund të gjejmë mësime dhe dokumentacion në internet, por më shpesh ato
shkruhen për zhvilluesit dhe jo për përdoruesit. Në përgjithësi, Magento është jashtëzakonisht e
fuqishme dhe vjen e mbushur me një ton karakteristikash, por nuk është më e lehtë të përdoret [1].

5.2.2. WooCommerce - Lehtësia e Përdorimit

Figura 5 WooCommerce Install Wizard [6]
WooCommerce është pak më i lehtë për t’u përdorur në krahasim me Magenton. Instalimi është i
thjeshtë pasi shumë ofrues të hostimit WooCommerce automatikisht do ta instalojnë atë për ne së
bashku me WordPress.
Meqenëse WooCommerce është një plugin WordPress, duhet të instalojmë së pari WordPress-in.
Edhe nëse hosti jone nuk e instalon automatikisht WordPress-in, shanset janë që të ketë një
instalues automatik që do te na lejojë ta bëjmë atë vetëm me disa klikime.

WooCommerce vjen me një mënyre të konfigurimit të lehtë që do të na përshkojë konfigurimin
fillestar si krijimin e faqeve, vendosjen e pagesave, zgjedhjen e monedhës, vendosjen e opsioneve
të transportit dhe taksave.
Pasi të kemi konfiguruar dhe lëshojmë në punë, do të gjejmë shumë ndihmë për të bërë pothuajse
gjithçka. Themes dhe pluginat e WooCommerce janë të lehtë për tu instaluar pasi vijnë me
konfigurimet e tyre [1].

5.3. Metodat e Pagesës: Magento vs WooCommerce
Si një dyqan e-Commerce, do të pranojmë pagesa në internet në faqen tonë të internetit. Ka shumë
kompani online për pagesa që na lejojnë të pranojmë pagesa në faqen tonë të internetit. Disa nga
kompanitë mund të mos jenë dispozicion në të gjitha rajonet. Na duhen opsione që janë në
dispozicion si për ne ashtu edhe për përdoruesit tonë. Ne mendojmë se si Magento ashtu edhe
WooCommerce bëjnë një punë po aq të shkëlqyeshme sa i përket mbështetjes së pagesave. Të dy
platformat kanë mbështetje për mundësi të shumta për pagesa [1].

5.3.1. Magento - Opsionet e Pagesave
Magento vjen me PayPal, Authorize.net, para në dërgesë dhe transferim bankar. Gjithashtu ka
shtrirje të disponueshme për shumë kompani për pagesa online të njohura te tilla si Stripe,
2Checkout, Braintree, WePay, Google Checkout, Skrill, dhe më shumë. API-të e Magentos lejojnë
zhvilluesit që shumë lehtë të integrojnë kompanitë për pagesa online. Nëse kompanitë online të
pagesës që po kërkojmë nuk është ende në dispozicion, atëherë mund të punësojmë dikë për të
krijuar një extension në mënyrë që të integrohet në Magento [1].

5.3.2. WooCommerce - Opsionet e Pagesave
WooCommerce ofron pagesa PayPal dhe Stripe si parazgjedhje. Ai gjithashtu mbështet të gjitha
kompanitë kryesore online për pagesa përmes extensions dhe addons. WooCommerce madje
mbështet shumë kompani rajonale dhe më pak të njohura të pagesave. Meqenëse është kaq e lehtë
për tu zgjeruar, çdo kompani e pagesave mund të krijojë një extension për WooCommerce dhe të
sigurojë mbështetje për të [1].

19

5.4. Extensions dhe Integrimi - Magento vs WooCommerce
Ekziston një kufi në veçoritë që mund të shtojmë në platformën tonë e-Commerce përkatësisht në
softuerin core. Kjo lë hapësirë për extensions nga palët e treta, për vegla dhe integrime të tjera për
zgjerimin e platformës duke ofruar veçori shtesë për softuer.
Të dy Magento dhe WooCommerce kanë extensions, themes dhe mbështetje të ofruara nga palët
e treta [1].

5.4.1.

Magento

Figura 6 Magento Payment Methods [6]
Magento ka një komunitet aktiv të zhvilluesve, agjencive dhe personave të pavarur. Ka shumë
extensions në dispozicion falas dhe me pagesë nga palët e treta për Magento-n që mund ti
përdorim. Këto extensions na lejojnë të shtojmë me lehtësi veçori të reja dhe të integrojmë vegla
dhe shërbime të tjera në dyqanin tonë online. Në kohën e shkrimit të këtij punimi te diplomës,
Magento Marketplace numëron rreth 3751 extensions nga të cilat 1182 janë në dispozicion falas.
Kjo sasi e extensions është e mirë e duke marrë parasysh që Magento ka shumë funksionalitete në
core dhe nuk është e lehtë qe te ndërtohen extensions për të [1].

5.4.2. WooCommerce

Figura 7 WooCommerce Payment Methods [6]
Meqenëse WooCommerce është on-top të WordPress kjo na lejon të kemi çasje në më shumë se
55,000 plugins falas të WordPress-it dhe me mijëra me pagesë. Pavarësisht nëse dëshirojmë të
shtojmë format e kontaktit, Google Analytics, ose ndonjë veçori tjetër që mund të imagjinohet,
shanset janë që tashmë të kemi një plugin të disponueshëm që mund ta përdorim. Një numër i
madh i extensions nënkupton që ne mund ta lidhim dyqanin tonë WooCommerce me çdo shërbim
të palëve të treta si me e-mail, softuer CRM, mënyra të pagesave dhe më shumë [1].

5.5. Zgjerimi i biznesit – Magento vs. WooCommerce
Rritja e biznesit e-Commerce vjen me sfidat e veta. Ndërsa trafiku dhe shitjet e faqes tone rriten,
do të na duhet më shumë server për të vazhduar me qëllimet e biznesit tone dhe me trajektoren e
rritjes.
Të dy Magento dhe WooCommerce mund të trajtojnë dyqane të mëdha e-Commerce me trafik të
mëdha. Sidoqoftë, të dy janë platforma të ndryshme që ndikojnë në zgjerushmerine e tyre dhe kanë
kërkesa të ndryshme kur vjen në pyetje infrastruktura.

5.5.1. Zgjerushmeria e Magento-s

Figura 8 Magento Extensions [6]
Magento është krijuar nga fillimi për të qenë një platformë e fuqishme e-Commerce. Sidoqoftë,
kur bëhet fjalë për zgjerushmeri, kostot dhe sfidat tona teknike do të rriten.
Nëse e përdorim versionin Magento Community, atëherë zgjerimet do të na duhet që ti bëjmë vetë.
Magento është një program me burime intensive, që do të thotë nëse jemi në një host VPS, atëherë
do të na duhet të bëjmë upgrade në një server të dedikuar dhe më pas në një nga shërbimet cloud
si Amazon Web Services.
Gjithashtu na duhet që vet ne të optimizojmë ruajtjen e caching për dyqanin tone, të menaxhojmë
kopjet rezervë (backups), të mbrohemi kundër sulmeve DDOS duke përdorur një firewall, dhe më
shumë. Nëse nuk kemi përvojë në menaxhimin e faqeve të mëdha, atëherë do të na duhet të
punësojmë specialistë që njohin punën në Magento.
Nëse biznesi jone mund të përballojë kostot gjate rritjes, atëherë opsioni më i lehtë do të ishte të
kalojmë në planet me pagese që ofron platforma Magento.

5.5.2. Zgjerushmeria e WooCommerce-it

Figura 9 WooCommerce Extensions [6]

Dyqanet me WooCommerce përballen me të njëjtat sfida teknike sikur se Magento. Sidoqoftë,
gjëja e mirë është që ne keni shumë më tepër mundësi për të vazhduar rritjen duke mbajtur kostot
tona të ulëta. Së pari, ne keni disa mundësi të lehta për ruajtjen e caching për të përmirësuar
përformancën e cila mund të përdoret edhe nga fillestarët. Kjo mundëson qe resurset e serverëve
te përdoren me pak dhe do të na lejoje qe të vazhdojmë me rritjen për me tepër kohe pa pasur
nevojë të shtohen resurse të reja në server. Tjetra, Ne mund të transferohemi tek kompanitë qe
ofrojnë hostim vetëm për WordPress si WPEngine ose Liquid Web, pasi këto kompani prioritet
kanë hostimin në WordPress dhe na lejojnë të zgjerohemi me lehtësi për të përmbushur kërkesat e
biznesit në rritje.
Gjetja e specialistëve për WordPress për të na ndihmuar në zgjerushmeri të dyqanit nuk është aq
e kushtueshme sa është për Magento. Kur vije në pyetje nëse ne kemi biznesin ne nivelin e
ndërmarrjes, dyqani jonë e-Commerce edhe me WooCommerce do të jetë në gjendje të përformojë
mirë dhe me kosto shumë më të ulët.

5.6. Cila është platformë më e mirë e për tregti online?
Magento dhe WooCommerce janë të dy platforma me tipare të plota për tregti elektronike që mund
ti përdornim për të ndërtuar çdo lloj dyqani online. Sidoqoftë, përcaktimi për njërën prej tyre n

‘varet nga kostoja dhe aftësitë tona personale për të zgjedhur njërën prej tyre.
Tabela 1 Krahasimi Magento vs. WooCommerce
Magento

WooCommerce

Kostoja

X

√

Lehtësia e përdorimit

X

√

Metodat e Pagesës

√

√

Extensions dhe Integrimi

X

√

Zgjerimi i biznesit

X

√

WooCommerce padyshim ka avantazhin e një shumice të madhe të përdoruesve dhe pjesës së
tregut. Funksionon në WordPress që është tashmë krijuesi më i popullarizuar i faqeve në botë.
Përdoruesit e WordPress do të ndiheshin si në shtëpi kur punojnë në WooCommerce. Gjithashtu e
mund Magenton për sa i përket lehtësisë së përdorimit, dhe kostos së ndërtimit dhe drejtimit të një
dyqani e-Commerce. Nëse dëshirojmë një platformë të lehtë për të përdorur, me kosto efektive
dhe të lehtë për tu zgjeruar në tregti elektronike, atëherë WooCommerce është përshtatja e përsosur
për ne. Magento, nga ana tjetër, është më e përshtatshme për bizneset e nivelit të ndërmarrjeve me
ekipet e tyre të zhvillimit ose bizneset që mund të shpenzojnë para për të punësuar dikë [1].

6. DISKUTIME DHE PËRFUNDIME
Duke u bazuar në rezultatet e kapitullit paraprak mendojmë që të dy Magento dhe WooCommerce
përfshijnë disa nga karakteristikat inovative.
Në aspektin e shpenzimeve apo thëne ndryshe kostos, pa dyshim që WooCommerce është më i
favorshëm në krahasim me Magenton. Por kjo nuk do të thotë që është vendimtare për kompanitë
të cilat fokusi i tyre nuk është çështja financiare. Ne mendojmë që kompanitë Start-UP është e
domosdoshme që të fillojnë biznesin e tyre online duke përdor WooCommerce pasi do të kursenin
shumë fonde te cilat do ti mund ti përdornin për investime të tjera të biznesit të tyre.
Sa i përket përdorimit mendojmë që përsëri WooCommerce mban primatin në krahasim me
Magenton pasi është shume më lehtë për përdorim edhe nga përdoruesit e ri te platformave ecommerce.
Për mënyrat e pagesave që ofrojnë këto dy platforma mendojmë që të dyja plotësojnë kushtet e
nevojshme që ka si kërkesë një dyqan online. Në këtë pikë nuk është që mund të favorizojmë
njërën apo tjetrën. Kurioziteti në këtë punim diplome është në këtë pikë ku vlen të theksohet që
është e vetmja pikë ku te dy platformat ofrojnë kushte te njëjta dhe nuk mund të favorizohet njëra
apo tjetra, për dallim nga pikat tjera kur çdo herë me e favorshme del të jetë platforma
WooCommerce.
Kur flasim për extensions dhe integrime vlen të theksohet që WooCommerce qëndron shumë më
mirë se platforma Magento pasi qe ka një komunitet shumë më të gjerë si rezultat i CMS
Woordpress dhe siç e dimë sot shumicën e tregut botërore mbulon CMS Wordpress dhe
rrjedhimisht ka shumë më tepër extensions dhe mundësi te integrimi se platforma Magento.
WooCommerce është mjaft e sigurt për të thënë se është projektuar kryesisht për çdo lloj biznesi,
ndërsa Magento është më popullor në mesin e kompanive të mëdha sepse është shumë e
zgjerueshme duke e bërë atë të përsosur për njerëzit që kanë plane të mëdha. Më shumë se
100.000+ tregtarë në të gjithë botën përdorin platformën Magento për zhvillimin dhe përmirësimin
e biznesit të tyre.
Ne mendojmë që duke u bazuar në rezultatet e këtij punimi, çdo herë të ju propozojmë përdorimin
e platformës WooCommerce para Magentos por, përcaktimi për njërën prej tyre varet nga nevojat
që kemi dhe aftësitë tona personale që posedojmë në përdorimin e tyre.

